Диана Халимова, 

М.Қозыбаев атындағы 
СҚУ-дің медиаорталығының 
бас редакторы
Грантқа сұраныс көп
Қазақстанда  мемлекеттік білім гранттарын тағайындау конкурсына өтінімдер қабылдау басталды.
Бұл туралы М.Қозыбаев атын- дағы Солтүстік Қазақстан уни- верситеті жанында жұмыс істейтін қабылдау комиссиясының жа- уапты хатшысы Гүлмира Оспа- нова айтты.

Үміткерлер өтінім беру рәсімін электронды үкімет порталы және университеттін қабылдау бөлімі- не хабарласу арқылы жасай алады. Мемлекеттік гранттарға өтініштер 16-25 шілде аралығында қабылданады. Бүгінге дейін 1,5 мың сұраныс түскен.
“Қабылдау комиссиясы штаттық режімде кешкі 19-ға дейін жұмыс істейді. Биыл виртуалды қа- былдау бөлімі де іске қосылды. Онда грантқа түсу ережелері түсіндіріледі, түрлі кеңестер беріледі. Сондай-ақ өзіне-өзі қызмет көрсететін байланыс алаңы және тәулік бойы қызмет ететін колл- орталық құрылған. Техникалық хатшылар электронды үкімет порталы арқылы келіп түскен өтініштерді тез-ақ өңдеп береді, еш кідіріс жоқ",-дейді Г. Оспанова.
Үміткер өтінішті өздігінен жібере алмаған жағдайда университеттің қабылдау бөліміне келіп, орындай алады. Грант иегерлерінің есімдері 4-10 тамыз аралығында жарияланады.
Бұдан бөлек, магистратураға қабылдау емтихандары басталды. Докторантураға түсуге өтініштер беруге де болады.

